
ANNOTATSIYA

Mazkur maqolada Said Rizo Alizodaning pedagogik, jurnalistik va ijtimoiy faoliyatini o‘rganish tarixi tizimli tahlil gili-
nadi. Tadgiqotning magsadi 1964-yildan bugungi kungacha yaratilgan ilmiy adabiyotlarni umumlashtirish hamda mavjud tadgiqotlarda
uchraydigan faktologik nomuvofigliklarni aniqlash va tasniflashdan iborat. Tadqiqot jarayonida tarixiy-qiyosiy tahlil va manbashunoslik
usullaridan foydalanildi: birlamchi manbalar (muallifning o‘z maqolalari, avtobiografik ma’lumotlar) ikkilamchi adabiyotlar (mono-
grafiya, dissertatsiya va ilmiy maqolalar) bilan giyoslandi. Tahlil natijasida ma’rifatparvar olim tamonidan yuritilgan jurnalning nashr
tili, olimning tahsil olgan joyi, ayrim voqealarning sanasi, taxalluslari va igtibos manbalariga oid bir qator ziddiyatlar aniglandi. Xusu-
san, “Shu’lai ingilob” jurnalining tojik tilida chop etilgani hagidagi ma’lumot muallifning o‘z e’tirofiga zidligi, shuningdek, olimning
tahsil joyi xususida turli manbalarda turlicha ma’lumotlar berilgani ko‘rsatildi. Maqola natijalari jadidshunoslik sohasidagi keyingi
izlanishlar uchun metodologik asos bo‘lib xizmat gilishi mumkin.

Kirish. Ijtimoiy-siyosiy jarayonlar, milliy uyg'onish va ma’rifatparvarlik harakati tarixini o‘rganishda
alohida shaxslar faoliyatini kompleks tadqiq etish dolzarb masalalardan biri hisoblanadi. Chunki har ganday ijti-
moiy harakatning mohiyati va yo‘nalishi, ko‘p jihatdan, uni boshqargan yoki unga g‘oyaviy asos bergan konkret
shaxslarning faoliyati orqali ochib beriladi. Said Rizo Alizoda — XX asr boshlarida Samarqandda faoliyat yurit-
gan, pedagogika, jurnalistika va ijtimoiy sohalarda sezilarli iz qoldirgan jadid ma‘rifatparvarlaridan biri. U bir
vaqtning o‘zida maktab ochgan, dars bergan, matbuotda faol qatnashgan hamda o‘quv darsliklari va ilmiy-badiiy
asarlar yaratgan ko‘p girrali ziyoli sifatida davrining ilg‘or fikrlari bilan yashagan [1].

Shunday bo‘lsa-da, uning merosi sovet davrida uzoq vaqt “xalq dushmani” tamg‘asi ostida qolib ketgan,
shu bois ma’rifatparvar olim ijodini ilmiy o‘rganish kechroq boshlangan. Qatag‘on siyosati ogibatida nafaqat
olimning o°zi, balki uning oilasi ham yigirma yildan ortiq davr mobaynida og‘ir sinovlarni boshidan kechirgan,
bu esa uning merosini 0‘z vaqtida to‘plash va tadqiq etishga to‘sqinlik qilgan. Natijada, Said Rizo Alizoda
faoliyatiga oid ko‘plab dalillar parchalanib, turli manbalarda tarqoq holda saqglanib qolgan — bu holat bugungi
kunda uning ijodini yaxlit va tizimli tarzda o‘rganishni yanada dolzarb masalaga aylantirmoqda.

Asosiy gism. Said Rizo Alizoda ijodini o‘rganish tarixi o‘tgan asrning 60-yillaridan boshlanadi. 1964-
yilda G‘aybulla as-Salom “Til va tarjima” nomli kitobida XX asr birinchi choragidagi publitsistik asarlar orasida
“S.A.” imzosi bilan e’lon gilingan maqolalarga e’tibor qaratib, bu masalani jiddiy o‘rganish niyatini bildirgan edi
[2]. Shunday qilib, hali siyosiy qatag‘on siyosati yakuniga yetmagan davrda “xalq dushmani” sifatida qatag‘on
qilingan ijodkor merosi ustida ilmiy izlanish boshlandi.

1970-yilda nashr etilgan “Samarqand tarixi” (2-jild)da Said Rizo Alizoda 1919 yildan Samarqandda
tojik tilidagi “Shu’lai inqilob” jurnalining muharriri sifatida tilga olinadi [3]. Keyingi o‘n yilliklarda uning
hayoti va ijodiga bag‘ishlab Y. Aliasqgarov, S. Otabullayev, A. Muxtarov, X. Irfon, M. Mugimov, V. Larsev,

E. Xo‘jayev, X. Mirzozoda va boshqga qator olimlar tomonidan ilmiy maqolalar chop etilgan, ammo ularning
aksariyati olim haqida umumiy, birlamchi ma’lumotlar berish bilan cheklangan.

1979-yilda Hasan Irfonning “Kosiblar kulbasi” romanida Said Rizo Alizoda hayotiga oid ma’lumotlar
badiiy shaklda aks ettirilgan [4]. 2000-yilda Kararon kypb6oHIapu XoThpa My3eiu TYTIJIaHTaH MaTepuasiap
tyriamuga olimning Samarganddagi madaniy-ma’rifiy faoliyati yanada kengroq yoritilgan [5]. Farmon Toshev
[6], Bekmurod Yo‘ldoshev [7], A.Z. Xasanov [8] kabi mualliflar olimning oilasi, shogirdlari va pedagogik
faoliyatiga oid qo‘shimcha dalillarni jamoatchilik e’tiboriga havola gilishgan.

Tojikistonlik tadgiqotchilardan M.S. Jurayeva oz dissertatsiyasida olimning tilshunoslikka oid qarash-
larini tahlil qilib, uning “Sarf va nahvi tochiki” asari tojik tili tarixida dastlabki savodxonlik vositasi bo‘lganini
ta’kidlashgan [9]. 2023-yilda nashr etilgan “O‘zbekiston tarixi” IX jildida olimning Samarqanddagi madrasa
ta’limi va yozgan o‘n bir darsligi hagida ma’lumot berilgan [10]. Shuningdek, Galiba Hojiyeva [11] S. Otabul-
layev, , D.Y. Xojiyeva va G.B. Nematova kabi zamonaviy mualliflar olimning jurnalistik va pedagogik faoliya-
tini jadidchilik matbuoti kontekstida tahlil gilishgan [12].

Yuqoridagi adabiy sharhdan ko‘rinib turibdiki, Said Rizo Alizoda merosi xususida mustagqillik yillarida,
ayniqgsa 2017-2023-yillarda salmogqli ilmiy izlanishlar amalga oshirilgan. Shu bilan birga, mavjud manbalarni
qgiyosiy tahlil gilish jarayonida bir gator faktologik nomuvofigliklar aniglandi, ular maqolaning asosiy gismida
ko‘rib chiqiladi.

Manbalarni giyosiy tahlil gilish natijasida quyidagi munozarali masalalar aniglandi. Birinchidan,
“Shu’lai ingilob” jurnalining nashr tiliga oid ziddiyat mavjud. “Samarqgand tarixi” (1970) asarida jurnal to-
jik tilida chop etilgani qayd etilgan bo‘lsa [3], Said Rizo Alizodaning o‘zi “Hagsiz hujumga javob” maqolasida
(1924) jurnalning fors tilida nashr etilganini ochiq tan olgan [13]. Birlamchi manba sifatida voqea ishtirokchisin-
ing 0‘z so‘ziga ko‘proq ishonch bildirish lozim, ammo bu masala alohida arxiv tadqiqotini talab etadi.

Ikkinchidan, olimning tahsil olgan joyi borasida qarama-qarshilik uchraydi. “O‘zbekiston tarixi” IX
jildida u Samarqand madrasasida olti yil ta’lim olgani yozilgan bo‘lsa-da, madrasa nomi ko‘rsatilmagan. Ayni
paytda boshga manbalarda uning Eronning Mashhad va Boku shaharlarida tahsil olgani hagida ma’lumotlar
mavjud bo‘lib [14], bu ikki versiya bir-biriga zid keladi va birlamchi manbalarga olimning o‘z avtobi-
ografiyasiga murojaat gilishni talab etadi.

Uchinchidan, voqealar ketma-ketligida xronologik nomuvofiqlik kuzatiladi: Iosif Braginskiyning
Farhod Alizoda bilan 1984-yilgi suhbati matnida ushbu xotira go‘yoki 1952-yilda so‘zlab berilgani ta’kidlanadi
[15], bu esa vogealar izchilligiga zid. Shuningdek, ayrim o‘rinlarda Farhod Alizoda Said Rizo Alizodaning
nabirasi, boshqa o‘rinda esa o‘g‘li sifatida tilga olinadi. Bu xronologik nomuvofiglikni ochiq arxiv hujjatlari
asosida aniqlashtirish zarur deb hisoblaymiz.

To‘rtinchidan, Bekmurod Yo‘ldoshev magqolasida qayd etilgan “Charanduy” taxallusi boshqa biror
muallif ro‘yxatida uchramaydi, shuningdek, 1906-yilda maktabdagi o‘qituvchilar soni (15 nafar) haqgidagi
ma’lumot ham boshga manbalarda tasdiglanmaydi. Bunday yagona manbaga asoslangan dalillar qo‘shimcha
tasdigni talab giladi. Beshinchidan, Hasan Irfonning “Kosiblar kulbasi” romanida Shayx Ganjiy obrazi (Ab-
ulgosim al-Ganjiy (Shayx Turk) 1901 yilda Irogning Bag‘dod shahridan Samargandga ko‘chib kelgan—-muallif)
salbiy tasvirlangan bo‘lsa-da, Said Rizo Alizodaning o‘z maqolalarida aynan shu shaxs haqida iliq fikrlar bildiril-
gani ma’lum. Bu tafovut muallifning o‘zi tomonidan sovet senzurasidan o‘tish uchun qo‘llanilgan badiiy hiyla
sifatida izohlanadi, ammo bu taxmin ham qo‘shimcha arxiv hujjati bilan tasdiglanishi lozim.

Aniglangan ushbu nomuvofigliklar shuni ko‘rsatadiki, Said Rizo Alizoda biografiyasini to‘liq va xolis
rekonstruksiya qilish uchun mavjud ikkilamchi adabiyotlar bilan cheklanib qolmasdan, birlamchi manbalar va
tadgiqotlar olimning o‘z asarlari, arxiv hujjatlari va zamondoshlarining bevosita guvohliklari asosida alohida
manbashunoslik tadqiqoti olib borilishi zarur.

Xulosa. Xulosa qilib aytganda, Said Rizo Alizoda ijodini o‘rganish tarixi 1964-yildan boshlanib, mus-
taqillik yillarida, aynigsa 2017-2023-yillarda sezilarli jonlanish kuzatdi. Bu davrda olim faoliyatining turli gir-
ralari — pedagogik, jurnalistik va ijtimoiy jihatlari — bir gator tadgiqotchilar tomonidan alohida-alohida yoritilgan
bo‘lsa-da, ularning aksariyati hali ham umumiy va bir-biridan uzilgan ma’lumotlar bilan cheklanib golmoqda.
Shu bois, olim merosini yaxlit tizim sifatida idrok etish uchun mavjud tadgiqotlarni bir joyga jamlash va ularni

tanqgidiy nuqtai nazardan qayta ko‘rib chiqish zarurati yuzaga kelmoqda.

Shu bilan birga, o‘tkazilgan giyosiy tahlil mavjud manbalarda jurnal tili, ta’lim olgan joy, voqealar
sanasi, taxallus va iqtibos manbalariga oid bir gator faktologik nomuvofiqliklar saglanib qolayotganini ko‘rsatdi.
Ushbu nomuvofigliklarning aksariyati manbalarning bir-biridan mustaqil holda, ko‘pincha ikkilamchi adabiy-
otlarga tayangan holda yaratilgani bilan izohlanadi, bu esa xatolarning davriy takrorlanishiga sabab bo‘lgan.
Ushbu ziddiyatlarni bartaraf etish kelgusi tadgiqotlarda alohida manbashunoslik tahlilini talab etadigan ustuvor
vazifalardan biriga aylanadi. Olimning arxiv hujjatlari va birlamchi manbalari asosida olib boriladigan tadgiqot-
lar Said Rizo Alizoda shaxsiyati va merosini yanada xolis yoritishga, shuningdek, jadidshunoslik sohasidagi
mavjud bo‘shliglarni to‘ldirishga xizmat giladi.

